
Кыргыз Республикасынын Улуттук банк Башкармасынын эсептик чен өлчөмү  

маселеси кароого алынган отурумунан пресс-релиз  

 

Улуттук банк Башкармасынын эсептик чен маселеси боюнча мурдагы отурумунан 

бери Кыргызстандын жана соода боюнча негизги өнөктөш өлкөлөрдүн экономикасында 

олуттуу өзгөрүүлөр катталган эмес. Учурда түптөлгөн макроэкономикалык жагдайды 

талкуулоо учурунда 2016-жылдын акырына чейин инфляцияны болжолдоо боюнча 

базалык сценарийинде белгиленген ар тараптуу тенденцияларды камтыган болжолдоолор 

сакталып калган. Бир жагынан, жакынкы убакытта соода боюнча өнөктөш өлкөлөрдө 

экономикалык өсүш арымы басаңдашы күтүлүүдө, бул сырттан суроо-талаптын 

төмөндөшүнөн жана акчалай которуулар агымынын кыскарышынан көрүнүшү ыктымал. 

Экинчи жагынан, сомдун кыйла нарксызданышынан улам түптөлгөн жогорку 

инфляциялык жагдай жыл акырында инфляциялык процесстердин ыкчамдашына таасир 

этиши мүмкүн. Бирок жыл ичинде жана орто мөөнөттүк келечекте инфляциянын орточо 

мааниси Улуттук банк көрүп жаткан чаралардан улам, акча-кредит саясатынын максаттуу 

көрсөткүчү чегинде сакталат деген ишеним бар. Экономиканын импорттон өтө көз 

карандылыгы сакталып турган шартта, Улуттук банк дүйнөлүк азык-түлүк рынокторунда 

түптөлгөн баа жагдайына мониторинг жүргүзүүнү улантып, мүмкүн болуучу 

өзгөрүүлөрдү иликтөөгө алат. Мындан тышкары, рыногу кыйла өнүккөн өлкөлөрдө орун 

алган, капиталдын башка өлкөлөргө агылып чыгышы менен шартталган пайыздык 

чендердин жогорулоо тренди да Кыргызстанда жакынкы убакытта монетардык шарттарды 

күчөтүүнү талап кылышы ыктымал. Ушунун өзү орто мөөнөттүк келечекте инфляцияны 

турукташтыруу үчүн шарттарды камсыз кылат.  

Ошентип, инфляциялык тобокелдиктер менен сырттан суроо-талаптын кыскарышы 

тобокелдиктердин катышына көңүл буруу аркылуу акча-кредит саясатынын учурда жөнгө 

салынган багытын сактап туруу жана Улуттук банктын эсептик ченин өзгөртүүсүз 6,0 

пайыз деңгээлинде калтыруу чечими кабыл алынган.   

 


